
It-Tlieta, 23 ta’ Ġunju 2020

Il-Kumitat Permanenti għall-Affarijiet ta’ Għawdex iltaqa' fil-Kamra tal-Kumitati fil-Parlament, il-Belt Valletta fl-4.36 p.m.

L-Onor. Justyne Caruana, President tal-Kumitat, ippresediet.


PREŻENTI

Il-Ministru għal Għawdex l-Onor. Clint Camilleri, l-Onor. Kevin Cutajar u l-Onor. Chris Said kienu preżenti.


TALBA

Il-President tal-Kumitat qalet it-talba.


MINUTI

Il-Minuti tal-Laqgħa Nru 6, li saret fid-9 ta’ Ġunju 2020, ġew ikkonfermati.


INTRODUZZJONI

Il-President tal-Kumitat l-Onor. Justyne Caruana fetħet is-seba’ laqgħa ta’ dan il-Kumitat billi infurmat lill-mistednin għal din il-laqgħa tal-Kumitat li l-proċeduri huma kollha pubbliċi u ser jiġu mxandra. Infurmathom ukoll li l-preżentazzjonijiet li jsiru u jiġu ppreżentati lill-Kumitat, huma wkoll pubbliċi sakemm ma jkunx indikat mod ieħor. 

Il-President infurmat li ntbagħtet ittra f’isem il-Kumitat lill-Eċċellenza Tiegħu Monsinjur Anton Teuma, Isqof Elett ta’ Għawdex, bl-awguri għal din il-ħatra bħala Isqof tad-Djoċesi ta’ Għawdex u għall-ħidma t-tajba f’dan l-impenn pastorali l-ġdid bl-intenzjoni li ’l quddiem il-Kumitat ikun jista’ jaħdem id f’id mal-Eċċellenza Tiegħu Monsinjur Anton Teuma. Il-Kumitat qabel li tinżamm laqgħa informali bejn il-Membri ta’ dan il-Kumitat u l-Eċċellenza Tiegħu Monsinjur Anton Teuma.

Il-President infurmat ukoll li hekk kif maqbul f’laqgħa preċedenti, intbagħtet ittra   lis-Sur Paul Zahra, Chairperson tal-Istate Aid Monitoring Board, fir-rigward tas-sitwazzjoni tal-Gozo Channel, kif ukoll it-talba biex il-Gozo Channel tiġi megħjuna mhux biss fil-kuntest tal-COVID-19 imma wkoll fir-rigward tat-triq ‘il quddiem kif qed jiġi diskuss fil-laqgħat ta’ dan il-Kumitat.


L-IMPATT TAL-COVID-19 FUQ GĦAWDEX U T-TRIQ ’IL QUDDIEM (KONT.)

Il-Kumitat stieden lis-Sur Anthony David Gatt, Kap tal-Investment Promotion Unit tal-Malta Enterprise u lis-Sur Brian Camilleri, Chief Economist tal-Malta Enterprise, biex jagħtu preżentazzjoni fuq is-suġġett.

[bookmark: _GoBack]Is-Sur Anthony David Gatt u s-Sur Brian Camilleri rreferew għas-sit elettroniku regeneration.maltaenterprise.com li qiegħed hemm proprju biex jgħin lill-intrapriżi u ppreżentaw lill-Kumitat:

Dok. 15	Powerpoint presentation intitolata “COVID and the Regeneration Package: Malta Enterprise Support Measures to Gozo Businesses”.

Wara l-preżentazzjoni mis-Sur Gatt u mis-Sur Camilleri, il-Membri għamlulhom numru ta’ mistoqsijiet.

Wara, il-Kumitat stieden, permezz ta’ video conference, lis-Sur Joe Muscat, CEO tal-Gozo Tourism Association, sabiex isirulu domandi fuq il-preżentazzjoni li kien ta fil-laqgħa li nżammet fil-5 ta’ Mejju 2020. 

Fis-6.21 p.m., il-President tal-Kumitat aġġornat il-laqgħa, bl-istess aġenda, għat-Tlieta 30 ta’ Ġunju 2020 fl-4.30 p.m.

